
13 puncha, kuski killa, 2007 wata 

ONU  Hatun  Tantanakuy,  Runallaktakunapak  Hatunwillay  Hayñikunata  kunan 
punchapi arinirka, runa llaktapak hayñikuna tukuy Mamallaktakunapak hillay kachun, 
Mamallaktapura yuyarinakuyka ishkaychunka wata llankaytami aparka, kay hayñika 
tukuy allpapachapak ayllullaktakunapi kawsak, 370 hunu runakunatami kamanka. 

Kay  hayñi  kamuka,  143  arinsihka  shutikunawan  willashkami  kan,  kutin:  Canadá, 
Estados Unidos,  Nueva  Zelandia  y  Australia  (4  Ilakta)  mananishpa shutita  mana 
kushkawan,  11  Mamallaktakuna  nimatapash  mana  nishkawan  willarirka,  shinami 
runallakta hayñika tukuy Mamallaktakunapak kamachiy tukurka. 

Hatunwillayka 46 nikikunatami charin, kay nikikunaka lIaktarunakunapak hayñitami 
sumakchan.  Shinallatak  kikin  allpata,  kawsana  lIaktapi  tiyak  sachakunata, 
wiwakunata,  yakuta,  urkuta, shuktakkunatapash sumakchaypi  yaykuchinmi;  ñawpa 
pachamanta yachaykunata, sumakchan, wakaychin, kikinllatak arininpashmi. 

Tinkirishka Llaktakunapak, Runallakta Hayñikuna Hawa Hatunwillay

 

Hatun Tantanakuy 

Tinkirishka  Llaktakuna  killkashkawan,  kallarik  paktana  yuyaywan  killkashkata 
pushashpa  alli  yuyaywan  paktachina;  yuyarishka  kamaychiywan  paktachina 
yuyaywan, Mamallaktakuna killkashkata mañanakushpa paktachina. 

Arinishpa,  runallaktakunaka  shuktak  lIaktakunawan  paktami  kan,  chikan  chikan 
kawsayta  charina  hayñita  kutin  riksishkami  kan,  paykunallatak  chikan  kawsayta 
charinchik  nishkata, imashina kashkata sumakchashka kana hayñitami charin. 

Arinishpa,  tukuy  Ilaktakunami  chikan  kawsayta  charinataka  yanapan, 
hawakawsayta, kawsaytarpuypash tukuy runakuna charimushkami kan. 

Arinishpa,  tukuy  yachayta,  lIaktayta,  hatunyashka  ashalla  lIaktakuna  rurashkapi, 
runakunapi tiksirishpa, kamashpa runakuna hatunyayka llullami kan. Mamallaktayuk 
tukushpa,  chikan  kawsayyuk  tukushpa,  chikan  tarpuykawsayyuk  tukushpa 
hatunyashkapash llullami kan. Amawtaypipash lIullami kan, kamachiypipash mana 
chanipak  kanchu,  alli  kawsaywan  rikukpika  supaychaypakmi  kan,  tukuykuna 
rikukpika mana kishpiychinachu. 



Kutin arinishpa,  paykunapak hayñikunawan hapirishpa pushay,  runallaktakunaka 
tukuysami chikanyachik, lIakimanta kishpiyrishkami kan. 

Nanarishpa, runallaktakunaka  wiñaykawsaymanta  tukuysami  ancha  lIakita 
aparishpa shamushkamanta, mitmashkamanta, allpata, lIaktata, nipakunata, shuktak 
charishkakunata  kichushkamanta  mancharishpa;  paykuna  munashka  kawsaywan 
mana hawaman wiñarishkamanta, pushachun harkashkamanta, mutsuy anchurishka 
kawsayman paktachun harkashkamanta nanarishka kan. 

 Shunku  yuyaywan,  ñapash  sumakchana  mutsuymanta,  runallaktakunapak 
maymutsurik  tiksi  hayñita  utkashpa willana.  Kayka runapak wallpa llaktaymantami 
shamun.  Shinallatak  kullkimanta,  Ilaktamanta,  kawsaytarpuymanta,  ñawpa 
nunamanta, wiñaykawsaymanta, kawsay yuyaymanta, allpa hayñimanta, tiyakmanta 
chawpirishpami shamun. 

Shunku yuyaywanpash, shinallatak arinishka runallaktapak hayñita  sumakchana, 
utkashpa  willanami  mutsurin.  Mamallaktakuna  rimanakushkata,  yuyarishkata, 
shuktak allichirishkata ñapash willanami kan. 

Aknashpa, runallaktakuna  lIaktay  wiñaymanta,  kullkimanta,  runakunamanta, 
kawsaytarpuymanta wiñachinkapak, may lIaktapipash tukuysami manyayachi tiyakta 
anchuchinkapa tantarishpa kaparikushkata allimi nina. 

Usharishpa, runallaktakunapi allpata, lIaktata, tiyakkunata lIakichikukta tantarishpa 
paykunallatak  anchuchinka.  Shina  runa  tantanakuyta,  kawsayta,  ñawpa  yachayta 
sinchiyachinka.  Shinallatak  paykunapak  mutsuykunata,  yuyaykunata  paktachishpa 
kikinpak kawsayta wiñachinka. 

Yuyarishpa, runallaktapak  yachaykunata,  kawsaytarpuyta,  ñawpa  ruraykunata 
sumakchaypika  tawka  watakunapakmi  kawsay  tiyanka,  chayka  pachamamata  alli 
kamachun nikishka kachun yanapanka. 

Yanapayta Rikuchishpa, runallaktapak allpapi, lIaktapi kasik tiyachun, lIankaykuna, 
kullkipash wiñarichun,  runakuna alli  kawsayta  charichun,  awkakunata paykunapak 
llaktamanta Ilukshichishpa yanapana. Mamallaktapura hamutarishpa, makita kushpa, 
kay allpapachapi runallaktakuna alli yuyayta hapichun yanapana. 

Kutin riksishpa, ashtawanka ayllukunapak hayñita, runa ayllullaktapi, runa wallpa-
rita, yachaykuna wiñariychun; alli  paktachun rantinpak karanakuna. Shina runapak 
churikuna alli yachayta charichun, wawakunapak hayñi alli katichun riksishka kan.

Yuyarishpa, Mamallaktapura, runallaktakunantin arinishkapi,  yuyarishkapi,  wallpak 
shuktak  allichishkapi  kutintak  arinishka  hayñikunaka,  Ilaktapurapak  kamachiymi 
tukun. Wakinpika runallaktapak kawsayka lIakinayaypakmi kan, kaytaka shuktak  ista 
lIaktakunapash rikunatami charin.

Yuyarishpapash,  nishkakuna, yuyarishkakuna,  shuktak allichishkakunapash,  chay 
kimirikuna  alli  kakta  rikushpa,  runallaktakuna  allichirichun,  runa  llaktapura, 
Mamallaktapura sinchiyana tiksi kan. 

Kutin riksishpa, Tinkirishka LIaktakunapak killkashkamanta, Kullki Hayñimanta ista 



Mamallakta  Yuyarishka,  Runakunamanta,  Kawsaytarpuymantapash(1), 
Runakunapak Hayñita, LIaktaytapash  ista Mamallakta Yuyarishka(1). Viena lIaktapi 
Ruraymanta Hatun Willayta(2) maymutsuyta,  kaykuna allitiksi hayñi kakta rikushpa 
kutin  arinishka  kan.  Tukuysami  runakuna  kishpiyrishka  kachun  nishpa  kutintakmi 
arinin.  Kishpiyrishka  yuyaywan,  munashka  lIaktayta,  kullkipi  wiñariyta,  tukuy 
runakunapak kawsay alli kachun nin. 

Ñawpakpi  charishpa,  kay Hatunwillaypi  yachaykunaka  imasami  kawsayyuk  runa 
llakta  kishpiyrishka  munaytaka  mana  lIakichinkachu.  Shinaka  Mamallaktapura 
yuyarishka hayñikunatami paktachinka. 

Usharishpa, runallaktakunapak  hayñita  kay  Hatunwillaypi  kutintak  riksishkamanta 
kimirinakushpa  kasilla  kawsana  mirarinka.  Shina  tantarishka  Mamallaktakuna, 
runallaktakunapash,  kishpiyri  kallaripi,  tukuykunapi,  runapak  kikin  hayñita 
sumakchaypi,  alli  yuyaypipash  tiksirishpa,  mana  chikanyachishpa  alli  yuyaywan 
yanapachun. 

Kushiyarishpa, Mamallaktakuna  paykunallatak  yuyarishkata  runallaktakunapi  alli 
paktachishpa  churachun.  Ashtawankarin  runakunapak  hayñi  kamachiypi  nishkata 
allinta  paktachichun.  Chaytaka  kishpiyrinata  munak  runa  llaktakunata  tapushpa 
paktachichun. 

Aspishpa, runallaktakunapak hayñita paktachirayana, kamarayana,  tukuykunaman 
willarayanaka Tinkirishka LIaktakunapak punchanta ancha Ilankaymi kan. 

Yuyarishpa, kay  Hatunwillayka  kutin  riksinkapak,  willaykachankapak, 
runallaktakunata,  hayñita,  kishpiyrita,  ñawpachinkapa,  kamankapakmi  kan;  kayka 
mushuk  ancha  tatkimi  tukun.  Shinallatak  Tinkirishka  LIaktakunapak  Ilika  wiñarik 
Ilankaykunata pushankapakmi kan. 

Kutintak  riksishpa, kutin  arinishpa,  kutintak  arinishpapash,  runakunaka  tukuy 
Mamallaktakuna  riksishka  hayñimanta  mana  anchuchishka  kana  hayñitami 
charinkuna.  Shinallatak  runalIaktakunaka  tantarishka  kawsana  hayñitami  charin; 
kayka kawsayta, alli kanata lIaktakunashina alli lIankaywan wiñariychunmi yanapan. 

Kutin riksishpash,  runallaktapak kawsayka sapan suyukunapi, lIaktakunapi chikan 
chikanmi kan. Mamallaktakunaka   chikan kawsaykunaka sapan suyupi, paykunapak 
ñawpa  runakunamanta  shamuk  wiñaykawsayta,  kawsaytarpuy  imata  nisha 
nishkatami riksinata, hamutanata charin. 

May  allita  willashpalla, Tantarishka  LIaktakuna  runalIaktakunapak  hayñi  hawa 
Hatunwillayta kun, tukuykuna yanaparinata, sumakchanakunata, nuna yuyayta kay 
katik killkapika shuk wallpata hamutachinmi, shina: 

1 Niki 

Runakunaka,  Ilaktakuna  shina,  sapalla  runapash  hayñikunata  charinmi, 
runakunapak  hayñiwan  kushiyarina  hayñitami  charin.Tinkirishka  Mamallaktakuna 
kishpiyrina  hayñita   killkashpa  kutintak  rikshiskwan,  tukuy  allpapachapi  willashka 
Runakunapak  Hayñiwan(3),  ista  Mamallaktakuna  kamachiyshpa  nikishka 
hayñitapash hapinatami charin. 



2 Niki 

Runallaktakunaka,  shuklla  runapash,  shuktak  Ilaktakuna  shinallatak,  suktak 
runakuna  shinallatak  kishpiyrishka,  paktapaktami  kan.  Shinallatak  paypakunapak 
tiksihayñimanta  mana  chikanyachishpa,  mana  shitashka  kana  hayñitami  charin. 
Ashtawankarin paypak sapi kawsaymanta, runakaymanta mana surkushka kanachu. 

3 Niki 

Runallaktakunaka, paykuna munashka kishpiy yuyaywan arinina hayñitami  charin. 
Chay  hayñiwanmi  paykunallatak  imashina  lIaktay  kawsayta  charinata,  paykuna 
munashka kullki wiñariyta, kikin kawsayta, kawsaytarpuyta katinata ushan. 

4 Niki 

Runallaktakunaka,  paykunallatak  arinina  kishpiy  hayñiwanmi,  ayllullaktapi  kikin 
munashka kawsayta charina, kikin kamachikta tiyachina hayñita charinmi. Shinallatak 
kikinpak  awllita  charinkapa,  kinkinllatak  kullkiyay  lIankayta  wiñachina  ñanta 
mashkankami. 

5 Niki 

Runallaktakunaka, paypak lIaktay tantanakuyta, kullkita, kawsaytarpuyta, runakuna 
tantanakuyta, takitantarita charik kamaywasita wakaychina, sinchiyachina hayñitami 
charin.  Munashpaka  Mamallaktapak  lIaktaykawsaypi,  kullkipi,  runakunapak 
kawsaytarpuypipash  paykunapak  kashkata  wakaychishpa  chaypi  kana  hayñita 
charinmi. 

6 Niki 

Tukuy runami shuk lIaktaman lIaktayana hayñita charin. 

7 Niki 

1. Runakunaka,  kawsayta,  uksi  unkunta,  alliyuyayta,  kishpiyta,   kawsaykamayta 
charina hayñitami charinkuna. 

2. Runallaktakunaka,  sapsipi  kawsana,  kishpiyrishka  kawsana,  kasilla  kawsana, 
chikan kawsay lIaktayukshina kana hayñita charin, kamashka kana hayñitapashmi 
charin.Mana  wañuchishka  kana,  ima  shuktaksami  wanachishka  mana  kana, 
wawakunapash shuktak ayllukunaman sinchita kachashka mana kanachu. 

8 Niki 

1. Runallaktakunaka,  runakunapash  shuktak  kawsayta  hapishpa,  kikin  kawsayta 
wakllichishpa lIakita apana hayñitaka mana charinchu. 

2. Mamallaktakunaka ama Ilakikuna runallaktakunaman urmachun, Ilaki tiyakpi kutin 
allichinkapa, alli ñankunata churanka, shina: 

a) Tukuy lIakichik nipakuna, tukuy runallaktakunata, sapa runata chikan kawsayyuk 
lIaktashina kana, kikin chanikuna, kawsaytarpuy chanikuna, runakaypash ama 
harkarichun alli ñankunata churana. 



b) Tukuysami  rurashkakuna, sapan kikin allpata, tiyakkunata kichuna rayku runa 
Ilaktakunamanta hapikukta harkana. 

c) Tukuysami  rurashkakuna  runakunata  wanachishpa,  paypakunapak  hayñita 
lIapishpa, kikin kawsana kuskamanta karkushpa shuktak lIaktaman kachakukta 
harkana. 

d) Tukuysami shuktak kawsaymanta hapikuyta, satichikukta harkana. 
e) Tukuysami  yachaykuna,  willaykuna  Ilaktakunapi  runa  kashkata  tsiknishpa, 

piñashpa akllakukta harkana. 

9 Niki 

Runallaktakuna, runakunapash ayllullaktaman, runa Manallaktaman kimirina hayñita 
charinmi;  mayhanman  kimirishpapash  paypak  ñawpa  kawsayta,  yachayta  mana 
sakishpallami  kimirinka.  Kay  hayñimanta  rakishpa  imasami  manyayachinapash 
mana tiyanchu. 

10 Niki 

Runallaktakunaka,  paykunapak  allpamanta,  lIaktamanta  mana  karkushkakuna 
kanachu. Paykuna mana munakpika kikin kawsana kuskamanta shuktak Ilaktaman 
aysaykachashpaka,  Ilukshishishpa,  karkushpaka  pipash  mana  kachankachu. 
Paykuna  munaywan  Ilukshichichun sakishpapash,  mayhan  Ilukshichikka,  paykuna 
charishkamanta  mashna  kashkatapash  pakta  kullkita  tikrachinatami  charinka. 
Shinapash kutintak kikin lIaktaman tikramuna hayñitami charin. 

11 Niki 

1. Runallaktakunaka paykunapak ñawpa yachaykunata, kikin kawsayta kawsachina 
hayñitami charin. Paykunaka kikin ñawpa rikuchishkata, kunanpi tiyakta, kayaman 
charinata  kamana,  mirachina  hayñitami  charin.  Pukara,  waka  kuskakunata; 
wiñaykawsayta,  allpa  muluta,  allpa  mankata,  chantata,  kurumpachata,  sumak 
llankayta,  rikuna  shuyuta,  yuyay  tikrachiyta,  arawita  mushukyachishpami 
tantachinka. 

2. Mamallaktakunaka, may alli hillaykunawan pushak wiñaykawsaykunata allichishpa 
yanapanka,  runallaktakunantin  lIankashpami  ñawpapi  maypi  tiyashkaman 
chaypillapitak kutintakmi churanka. Kawsaytarpuyta,  charishkata, yuyayta,  iñiyta, 
nunata,  ñawpayachayta  pakishpa,  lIaktaman  mana  willashpalla  kamachiyta 
pakishpa kichushpaka alliyachishpa kutinkakmi tikrachinka. 

12 Niki 

1. Runallaktakunaka,  paykunapak ñawpa yachayta,  kawsayta,  nuna raymita,  iñiyta 
yachachina kan. Paykunapak iñina wakata, kikin kawsayta charina, kamana kan. 
Kaykunataka shuk ayllupash, lIaktapash wilkana ushnuta charina,kamanami kan. 
Paypak  ayllukuna shuktak lIaktakunapi  wañukpika,  chaymanta  tikrachimutapash 
ushanmi.

2. Mamallaktakunaka,  wilkana  ushnuta,  tullukunatapash  shuktak  lIaktamanta  alli 
kamashpa,  allita  rikushpa,  kikin  kakta  riksishpa  runallaktakunawan  tanta 
yuyarishpa  tikrachimuchinata  yanapana  kan.  Chayta  charina,  kamanatapash 
ushanmi. 



13 Niki 

1. Runallaktakunaka,   wiñaykawsayta,  shimita,  rimashkalla  ñawparimayta,  yuyayta, 
killka  Ilikata,  arawi  Ilikatapash  sinchiyachina,  mushukyachishpa  lIankachina, 
mirachina  hayñitami  charin.  Kaykunataka  kawsayta  kushpa,  churikunaman, 
wawakunaman  yachachinami  kan.  Shinallalak  ayllullaktata,  kuskakunata,  runa 
shutita churashpa, rimashpami katina kan. 

2. Mamallaktakunaka, kay hayñita kamankapak alli tupuk kamachikunata churanka. 
Shinallatak  runallaktakunata  kikin  kawsayta  hamutachun,  shuktak  runakunaman 
paykunapak lIaktayta, kamachiyta, kamayta hamutachichun alli tupuk kamachiyta 
churanami kan. Mutsukpika yuyayta  tikrachiyta,  shuktak samitapash yanapanata 
charinmi. 

14 Niki 

1. Runallaktakunaka,  paypak  Ilikata  churana,  kamana hayñitami  charin.  Shinllatak 
paypak  kikin  shimipi,  wiñaykawsaymanta  hapishka  ñanwan  yachachina  wasita 
shayachinata ushanmi. Chaypika wawakuna, yuyakkunapash yachanakunami kan. 

2. Runakunaka, paypak wawakunata, mana chikanyachishpalla Mamallaktapak tukuy 
yachana patakunata paktana hayñitami charin. 

3. Mamallaktakunaka, runallaktakunantin tantarishpa, shuk alli tupuk kamachiykunata 
churanka; shina, ayllullaktamanta rishpa kanchapi kawsak runakunata, ashtawanka 
wawakunata,  yaykuchishpa,  ushashpaka  kikin  shimipi,  kikin  kawsaypi  yachayta 
chaskichun mañanka. 

15 Niki 

1. Runallaktakunaka,  paypak  sumakkay,  chikansami  kawsayta,  ñawpakawsayta, 
wiñaykawsayta,  ñawpakman  allichirishpa  katinata,  tukuylla  yachaypi,  tukuylla 
willaypi yachachishka kana hayñitami charin. 

2.  Mamallaktakunaka,  mañak  runallaktakunata  tapushpa,  tantanakuchishpapash 
mana alli  yuyayta,  runata  manyayachina  yuyayta  anchuchinkapak shuk alli  tupuk 
kamachiykunata  churanka.  Shina  runallaktapura,  shuktak  runakunapash 
hamutarinakuna,  apanakuna  yuyayta  lIaktakunapi  ashtawan  mirachichun 
ñawpachina. 

16 Niki 

1. Runallaktakunaka,  kikin  shimipi  willankapa  ankita,  karurikuchikta,  willakpanka 
killkakta  shayachina  hayñitami  charin.  Shuktak  willana  larkakunapi  mana 
manyayarishpalla willana hayñitapash charinmi. 

2. Mamallaktakunaka,  tukuyllapak  willakkuna  chikansami  runa  kawsaykunata 
achikllata  rikuchichunka  shuk  alli  tupuk  kamachikunatami  churanka. 
Mamallaktakunaka,  kishpiyrishka  rimaykunata  mana  sakishpalla,  shukllapak 
ankikuna, karurikuchikkuna, shuktak willakkunapash runakunapak kawsaytarpuyta 
achikyachishpa willakpika, makita waktashpami yupaychanata charin. 

17 Niki 

1. Runakunapash,  runallaklakunapash  paykunapak  Mamallaktapi,  shuktak  ista 



Mamallaktakuna  churashka  tukuysami  hayñikunata  hapishpa,  mayhan  ista 
llaktapipash kushilla llankana hayñitami charin. 

2. Mamallaktakunaka,  runallaktakunata  tapushpa,  tantanakuchishpapash  runa 
wawapak  makiwan  kullkita  tantachichishpa  lIankachichun,  chay  kullkita  shuktak 
kariwarmi ruku runa hapichunka mana sakinka; Wawakunata lIakichik, yachanata 
sakichik lIankay ama tiyachun kamanka. Wawakunapak alli kawsayta, alli wiñayta, 
alli  yuyayta,  nunata, kikinkayta,  mashinakuyta wakllichik lIankayta anchuchichun 
alli  tupuk  kamachiyta  churanka.  Shina  ama  wakcha  wawa  tiyachun,  wawapak 
hayñita shina paktachichun. 

3. Runakunaka,  manyayachishpa  lIakichik  lIankaykunapi  lIankachishka  mana 
kanachu, mashna pachata lIankashpapash kullkitaka paktatami hapina kan.

18 Niki 

Runallaktakunaka,  paykunapak  hayñita  Ilapik  kallarikpi,  wakllichik  kallarikpika, 
ayllullakta akllashka pushakwan, runa kamachiywan chaywan kamashpa shayarina 
hayñitami charin. Shinallatak kikinta yanapak kamaywasita charirayashpa hatunchina 
hayñitapash charinmi. 

19 Niki 

Mamallaktakunaka tapuyta aknanka, manarak kamachiy tuputa churay kallarishpa, 
runallaktapak  rikurik  kamaywasipak  makiwan  mañakpi,  allishunkuwan  yanapanka. 
Shinallatak  Ilaktata  Ilakichik  kamay  kanman,  kishpiyrishka  yuyayta,  willayta 
harkashpa lIakichik kanman rikuchun, runakunatarak  tapunami kan.

20 Niki 

1. Runallaktakunaka,  paykunapak  lIaktayIIikata,  kullki  tantarita  kamaywasita, 
kawsanakuyta  charirayana,  wiñachina,  kushiyarina  hayñitami  charin.  Shina 
paykunapak alli wiñariyna, alli lIankana ñanta kamachun. Shinallatak shuktaksami 
ima  ñawpamanta  tiyamuk  lIankaykunatapash  kishpiyrishka  yuyaywan  Ilankana 
hayñitami charin. 

2. Mikuna,  churana,  hampikuna  illak  wakcha  runallaktakunaka,  shuktak  chariyuk 
llakta shinallatak paktana wiñariyna hayñitami charin. 

21 Niki 

1. Runallaktakunaka,  paykunapak  kullkimanta,  ayllullaktapi  kawsaytamanta,  alli 
yachaymanta,  Ilankay  yachaymanta,  wasimanta,  allikawsaymanta, 
kawsaykamaymanta,  imalayapash  mana  chikanyarishpalla  allichirina  hayñitami 
charin. 

2. Mamallaktakunaka,  runakunapaklla  kullkimanta,  kawsaymanta  punchanta 
allichirayak  alli  tupuk  kamachikunata  kamachun  churanka.  Shinallatak  yuyak 
runakunamanlla,  warmikunamanlla,  wamrakunamanlla,  wawakunamanlla, 
tisikukunamanlla, paykunaka pishikuna kakpi chay lIakimanta pankayarichun hatun 
yanapayta kunka. 

22 Niki 

1.-Ruku  yuyak  runakumanlla,  warmikunamanlla,  wamrakunamanlla, 



wawakunamanlla, tisikukunamanlla akllashka yanapayta kunka; paykuna pishikuna 
kashkamantami, kay hayñipak Hatunwillay paktachishka yanapayta chaskinka. 

2.-  Mamallaktakunaka,  runallaktakunantin  tantarishpa,  tupuk  alli  kamachiykunata 
churanka, shinami  warmikuna,  wawakuna pishikuna kakpik,  tukuysami  piñaykuna, 
chikanyachikkuna ama paktachun harkak kamachiyta churanka. 

23 Niki 

Runallaktakunaka,  paykunapak  lIaktakuna  wiñarina  mutsurik  hayñi  ñankunata 
rurana,  arinina  hayñitapashmi  charin.  Shinallatak  runallaktakunaka  ayllullaktakuna 
allikawsaymanta,  alli  wasita  charinamanta,  kullkimanta,  kawsaymanta  shuktak 
allichirina ñankunata killkakuy pacha, chaypikana kan; paypak yuyayta chushpa ari 
ninkapakka chaypi kana hayñitami charin. Ushashpakarin, kikin yanapak tantariwan 
alli Ilankashpa, paypak lIaktata allichina kan. 

24 Niki 

1. Runallaktakunaka, paykunapak ñawpa kikin hampita, alli kawsayta, kawsayta kuk 
hampi  yurakunata,  wiwakunata,  hampi  chukikunata  wakaychishpa,  kamashpa, 
mirachishpa,  wiñachishpa  katina  hayñitami  charin.  Runakunapash  mana 
manyayarishpalla kawsayta yanapakta, allikawsayta hapina hayñitami charin. 

2. Runakunaka,  may  hawapatapi  tiyak  paykuna  munashka  ukunpak  allikawsayta, 
ñutkupak allikawsayta paktapakta kushiyarina hayñitami charin. Mamallaktakunaka 
kay hayñikuna asha asha paktachun mutsurik mashna alli tupukunatami churanka. 

25 Niki 

Runallaktakunaka,  kikin  yuyayta,  nunata:  allpawan,  lIaktawan,  yakuwan, 
mamakuchawan,  ima  ñawpa  lIankayta  charishkakunawanpash  kimirinakuyta 
charishpa katina, sinchiyachina hayñitami charin. Shinami, kipa wiñak runakunaka, 
yuyak  runakunapak  sumak  yachaytami  yachanata  charin,  shina  yachaykuna 
kawsashpa katichun. 

26 Niki 

1  Runallaktakunaka,  ñawpa  pachamanta  chanishka  allpata,  kawsana  llaktata, 
charimushka  nipakunata,  shuktaksami  charishkata,  rantishkata  charina  hayñitami 
kamana kan. 

2  Runallaktakunaka,  kikin  allpata  charinata,  kikin  allpapi  llankanata,   wiñariyna 
hayñitami  charin.  Shinallatak  paykunapak  allpata,  kawsana  lIaktata,  ñawpa 
pachamanta charimushka nipakunata, yayamama sakishka nipakunata, shuktaksami 
charishkakunata, rantishkakunata kamana hayñitami charin. 

3.  Mamallaktakunaka,  runapak  allpakunata,  kawsana  lIaktata  kamachiywan 
kamanata,  kutintak  kamachiykunawan  riksinata,  ukllanatami  charin.  Hayñita  kutin 
riksikkunaka  runa  llaktakunapak  ñawpa  kawsayyaychayta,  allpa  charina 
lIikakunatapash allita sumakchanka. 

27 Niki 



Mamallaktakunaka,  runallaktakunantin  tanta  imakunapash  tukuy  lIaktapak 
paktapakta,  ama  chikanyashka,  ama  pakishka  kachunmi  kamachiyta  churanka. 
Paskashka rikunalla ñawpa kamachiypi, kawsay yachaykunata riksishka kachun alli 
kamachiyta  churashpa  paktachinka.  Runallaktakunapak  allpa  charina  lIikapash 
riksishkami kanka. Shina lIankana allpapash, purina allpapash hayñipi  riksishkami 
kanka. Ñawpa pachamanta kawsamushka, lIankamushka nipakunatapash runapak 
kamachiypika riksirishkami kanka. Kamachiykuna allichirikuk pachapimi runakunaka 
chaypi kana kan. 

28 Niki 

1.-  Runallaktakunaka,  paykunapak  chinkashka  allpata,  Ilakta  allpatapash 
kawsamushka,  lIankamushka  nipakunatapash,  shuktak  makipi  kakpipash  chayta 
kichushpa  paypak  makiman  tikrachimuna  hayñitami  charin.  Mana  shina  ruranata 
ushashpaka chay allpa, sachakuna, urkukuna, yakukuna ima tiyashkapash mashna 
kullki chanik, mayhan makipi charikushpapash pakta chani kachun, mana pakishks 
kachun ranti tikrachinka. 

2.-  Runallaktakunalla,  pipash  mana  tankashka  yuyarishpa  alli  allpamanta, 
sachamanta,  urkumanta,  yakumanta,  ima  tiyashkamantaka  mashna  chanikta 
rikushpa,  mayhan  charikushpapash  chay  shinallatakmi  ranti  tikrachinka.  Kullkipi 
tikrachishpaka  chay  mashna  kullkipi  chanikta  paktami  kunata  charin.  Kutin  ama 
kichuchunka saywashpa killkashpami chaskina kan. 

29 Niki 

1. Runallaktakunaka,  pachamamata  wakaychina,  ukllana  hayñitami  charin, 
paykunapak allpa ukupi, lIaktapi nipakuna tiyakpika alli kapukkunata lIukshichina 
kan.  Mamallaktakunaka  pachamamata  wakaychishpa,  kamashpa  charichunka, 
mana manyayachishpalla sumak yachayta churashpa, paykunaman paktachinami 
kan. 

2. Mamallaktakunaka,  runallaktapak  purina  kuskakunapi,  tarpuna  allpapi, 
pachamamapi  ama  pipash  mapa  kullkata,  allpata  wañuchik  miyuykunata 
Ilaktakunaman  mana  willashpalla  churachunka  mana  sakinachu.  Chayta 
charichunka shuk alli tupuk kamachikunatami churanka. 

3. Mamallaktakunapash,  runallaktakunapak  allpata  mapakunawan  miyushka, 
wakllichishka pachamamata allichichun, ayllukuna allikawsayta charichun, kamana 
yachaykunata,  mashna mutsushkata paktachichunka shuk alli  tupuk kamachiyta 
churanka. Runallaktallatakmi kay yachaykunataka alli pushashpa paktachina kan. 

30 Niki 

1. Runallaktakunapak  allpapi,  kawsana  kuskakunapika  awka  lIankaykunata  mana 
churankachu.  Ima  hatun  lIakikunata  harkachun,  Ilaktata  yanapachun  nishpa 
tukuykuna kishpiykaywan yuyarishpa mañashka kashpallami asha pachakamalla 
lIaktakunaka mañachinka. Kipamanka mana mañachinachu kan. 

2. Mamallaktakunaka,  runallaktapi  awkakuna  mana  chaypi  kachun  nishpaka 
aknakun,  ima  Ilankaytapash  ama  rurachun  nishpaka,  ima  Ilankayta  manarak 
rurashpami  tukuy  chaypi  kawsak  runakunata  paykunapak  tantanakuy  makiwan 
wasin wasin kayachishpami hatun tantariypi allinta tapuna kan. 



31 Niki 

1. Runallaktakunaka,  paypak  kikin  kawsayta,  ñawpa  yuyaykunata,  ñawpa 
rimaykunata,  amawta  willaykunata,  sumakyachayta,  kawsayyachaytapash, 
charina, ukllana, kamana hayñitami charin. Shinallatak chichuymanta, wiñaymanta, 
muyumanta,  hampimanta,  wiwakunamanta,  sachamanta  ashtawan  yachashpa 
kama kan. Katipika arawita, chantata, ñawpa pukllaykunata, rikuy sumakrurayta, 
tikrachinata yachaytapash ashtawan yachashpa katina kan.  Kikin  yuyayta,  kikin 
kawsayta,  ñawpa  yachayta,  ñawpa  tushuyta,  ñawpa  takita  charirayana,  ama 
kichuchun ukllana, kamanami kan; shinallatak kipaka ashtawan mirachishpa katina 
hayñitami charin.

2,  Runallaktakuna,  Mamallaktakunantin  ishkantin,  runahayñikunata  kutin  kawsayta 
kunkapa, riksinkapa, kamankapa shuk alli tupuk kamachiykunata churanka. 

32 Niki 

1. Runallaktakunaka, paypak allpata allichinkapa, allpapi lIankankapa, purina llaktata 
allichinkapa  shuk  ñanta  arininata  charin,  kallari  mutsuyta,  shuktak  samitapash 
mashkana hayñitami charin.

2.  Mamallaktakunaka, runallaktakunantin paypak tarpuna Ilaktapi,  Ilaktapi Ilakichik 
lIankay tiyarikukpika, marak ima Ilankaytapash kallarikpi  hatun tapuyta rurarichun 
aknan,  chay  lIaktapi  kawsak  runallaktakunata  llakichikukta,  purina  llaktakunata 
llakichikukpi  kamaywasi  makiwan,  alli  shunkuwan  yanapanka.  Shina  willayta 
runakuna charichun, kipaka allinta chaskishpa kishpiyrishka yuyaywan ari nichun, 
mana  nichunpash.  Llakta  wiñariynawan  kimirik,  chukikunata  lIukshichisha  nikpi, 
mayuta apana nikpimi hatun tapuytaka rurana. 

3. Mamallaktakunaka,  runallaktapak  kawsayta,  runapak  kawsayta,  pachamamata 
mana  allí  Ilankaykuna  wakllichikushkamantaka  ranti  mashna  chani  kakpipash 
chaytami  pakta  tikrachina  kan.  Pachamamata,  kullkita  kuk  nipakuna, 
kawsaytarpuyta, nunayta  ama tukuchichunka alli tupuk kamachiytami churanka.

33 Niki 

1. Runallaktakunaka,  paypak  kikin  kikinkayta,  ñawpa  kawsayyachayta  katishpa 
ayllullaktaman kimirina, arinina hayñitami charin. Shinapash  mayhan Mamallaktapi 
kawsashpapash, kikin Mamallaktayuk kanataka mana chinkanchu. 

2. Runallaktakunaka,  paypak  kamaywasi  wallpachinata,  imashina  tantachinata 
mashkashpa,  kikinpak  kamachiypak  tatkikunata  katishpa  imashina  kawsanata 
akllashpa arinina hayñita charin. 

34 Niki 

Runallaktakunaka,  paypak  kamaywasita  kuyuchina,  wiñachina,  charirayana 
hayñitami  charin.  Shinallatak paypak kikin  kawsayyachay tiyakta,  nunayta,  ñawpa 
yachayta,  kamachiy  tatkikunata,  rurayaykunata,  sinchiyachina,  charirayana, 
pushanatapash  ushanmi.  Ista  Mamallaktapura  yuyarishka  runakunapak  kamachiy 
llikatapash paktachina hayñitapash charinmi. 

35 Niki 



Runallaktakunaka, ayllullaktapi kawsak runakuna imatalla paypak ayllullaktapi, sapan 
runakuna, kikinkayta, ayllullaktapak kachun paktachichina hayñitami charin. 

36 Niki 

1. Runallaktakunaka,  ista  Mamallaktakuna  saywashkamanta  karuyashka  kawsak 
runakuna  paypura  tantarina,  riksirinakuna,  chayanakuna,  yanaparina  hayñitami 
charin.  Runallaktakuna paypak  aylluntin  saywashka  kakpipash nunay lIankayta, 
kawsaytarpuy lIankayta, lIaktay lIankayta, kullki lIankayta, kikin ayllupak lIankayta 
wiñachina, charirayana hayñitami charin. 

2. Mamallaktakunaka,  runallaktakunata  tapushpa,  paykuna  yanapaywan, 
runallaktapak kamachikunata paktachinkapa nishpa, may alli tupuk kamachiytami 
churanka. 

37 Niki 

1. Runallaktakunaka,ista  llaktakuna  rimarishkakuna,  yuyarishkakuna,  shuktak 
allichirishkatapash paypak Mamallakta ukupi tiyak kamachikkunaman riksichishpa, 
rikuchishpa paktachichina hayñitami charin.  Mayhan Mamallaktapash, lIaktapura 
rimarishkata,  yuyarishkata,  shuktak  allichirishkatapash  chaskishpa,  kamachiman 
tikrachichinami kan. 

2. Kay  Hatunwillaypi  nishkakunataka  imatapash  mananik  shinataka  mana 
hamutanachu, runallaktapak hayñita,  Mamallaktapura rimarishkata, yuyarishkata, 
shuktak wallpak allichirishkatapash panta kakta mana hamutanachu kan. 

38 Niki 

Mamallaktakunaka,  runallaktakunata  tapushpa,  paykuna  yanapaywan,  kay 
Hatunwillayta  paktachinkapa  nishpa  runakunapak  alli  tupuk  kamachiytachuranka, 
kikin kamachiyta yaykuchishpapash  kamachiyta churanka. 

39 Niki 

Runallaktakunaka, kay hatun willashka hayñita paktankapaka Mamallakta ukumanta 
kullkita mañana, sumakruray mañana hayñitami charin, mana shinashpaka shuktak 
ista Mamallaktakunamanta mañashpami paktachinka. 

40 Niki 

Runallaktakunaka,  Mamallaktawan,  shuktakkunawanpash  lIakitukushkata  imashina 
waklli  kashkatapash  paktapakta  utka  allichichun  atina  hayñitami  charin.  Shinami 
ishkantinpura llakikunamanta utkashpa kishpiyrishpa kasiyarina kan. Shuk runapaklla 
hayñita, sapsikaypak hayñita lIakichikpipash utkami allichinata charin. Runallaktapak 
kawsay yachaywan, ñawpa yachaywan, kamachiykunawan, istallaktakuna churashka 
hayñi kamachiywan yanaparishpa kasiyarinami kan. 

41 Niki 

Tantanakuykuna,  Tinkirishka  LIaktakunapak  tantanakuy  ukupi  tiyak  allita  yachak 
kamachikkuna,  pushakkunaka,  shuktak  pushak  kamachikpurapash  kay  runapak 
Hatunwillashka hayñita  paktachunka kuyurishpami yanapanka.  Shinallatak kullkita, 



sumakllankaypi  shuktakkunapipash  mana  llakichishpallami  yanapanka. 
Runallaktakuna paykunapak alli  kachun ima lIankaykunata rurakukpika, ushaywan 
uyaykunata kushpa chaypi kachunmi shuk alli ñanta churanka. 

42 Niki

Tinkirishka Llaktakunaka, Runapak Kawsaymanta Punchanta Tantanakuypash, allita 
yachak  tantanakuypash,  ayllullakta  tantanakuypash,  Mamallaktakunapash 
Hatunwillaypi  nishkata  paktachichun  sumakchayta  purichinka.  Kay  Hatunwillay 
lIaktakunapi allita paktachunpash shinallatakmi kamanka. 

43 Niki 

Kay Hatunwillaypi  rikshishka hayñikunaka, allpapachapi runallaktakunapak kawsay 
allita katichun, sumakkay kachun, allita kawsachun uchilla kamachiymi kan. 

44 Niki 

Kay Hatunwillaypi riksishka tukuy hayñikunaka, kishpiyrikunaka kariwarmi runakuna 
paktapakta kawsachun paktachikmi kan. 

45 Niki 

Kay  Hatunwillaypi  nishkakunataka  mana  panta  hamutanachu  kan,  kunanpi  tiyak 
runallaktapak  hayñikunata,  kipaman  charina  hayñikunatapash  anchuchisha  nikta, 
mana hamutanachu kan. 

46 Niki 

1. Kay Hatunwillaypi nishkakunataka shuk Mamallaktaman, shuk lIaktaman, unchilla 
tantanakuyman,   sapalla  runaman,  Tinkirishka  Mamallaktakuna  killkashpa 
Hatunwillaypi  willashkata  wakllichichunka  mana  ninchu.  LIullashpa  willachun, 
kamupak  nikikunapi  willashkata  wakllichichunpash  mana  kunchu.  Kay 
Hatunwillaypi  nishkata,  lIaktakunata,  hatun  Ilaktay  yuyayta,  runallakta  hayñipak 
shunkuyuyayta  chawpishpa, tukuyta  uchillayachishpa,  anchuchishpa willachunka 
mana kanchu.

2. Kay  Hatunwillaypi  nishka  hayñita  hapishpa,  tukuy  runapak  hayñita,  tiksi 
kishpiyrikunatapash  sumakchachichunmi  kun.  Kay  Hatunwillaypi  churashka 
hayñita  hapishpa,  kamachikkuna  saywashka,  ista  Mamallaktakuna  yuyarishka 
runapak  hayñikunata  kamachiyshpa  churashkata  paktachinkapakmi  kan.  Kay 
saywaykunaka  mana  lIaktakunata  manyayachishpa  shitankapachu  kanka, 
ashtawankarin  tukuy  runapak  hayñita,  shuktak  runakunapak  kishpiyrita  allita 
sumakchankapami kanka. Shinallatak kawsanakuk runakunapak yuyayta, munayta 
tukuyman paktachichunmi kan. 

3. Kay  Hatunwillaypi  kachaykunaka,  paktakay  tiksita  allichinata,  llakta  ushayta, 
runapak hayñita sumakchanata, paktapakta kayta, mana manyayachinata, tukuylla 
kamayta, alli yuyayta charichunpashmi paktachinka.



Mushuk shimikuna 

aknashpa: celebrando 

aknay: celebración

awlli: función

chikansami: diversidad 

chikanyay: discriminación

chanta: bordado, artesanía

chaymaki: por medio de

hawakawsay: civilización

hikullayta: tolerancia

ista: extranjero

kallariy mutsuy: prioridad

kamaywasi: institución 

kasik: paz 

kawsaykamay: seguridad social

kawsaytarpuy: cultura 

kikinkay: identidad 

kikinyay: moral 

kullka: bodega, silo

kurumpacha: monolito, figura antigua

lIaktayay: nacionalidad 

lIakta allpa: territorio 

llakta ushay: democracia

llaktayuk: ciudadano/a

mallku: peligroso 

Mamallakta: país, Estado, República, nación



mitachi: servicio

nanarishpa: preocupado

mañay: obligación 

nipakuna: recursos

rikchayachik: genético 

runakuna: personas indígenas 

Runa  Kawsaymanta  Punchanta  Tantarik:  Foro  Permanente  Para  la  Cuestión  
Indígena

sapsiyay: colectivo

shukllapak: prívado 

sumak ruray, kapchi : artes 

sumakchay: respeto 

sumakkay: dignidad 

tikrachiy: interpretación 

tiksi: base, fundamento

Tinkirishka Llaktakuna: Naciones Unidas

tisiku: discapacidad

tukuylla awllikuna: funciones públicas

tukuylla: público 

uksi: sano

wallpa: forma 

yuyaypukuy: conciencia 

yuyaykamay: doctrina




